
Սիրելի' հայրենակիցներ, շնորհավորում եմ այս փառապանծ օրվա առթիվ։ Մեր ժողովուրդը իր լինելիության իրավունքը նվաճել է պատմական երթի ընթացքում մղած բազում գոյամարտերով, որոնցից շատերը ավարտվել են հաղթանակներով` շնորհիվ հայի հերոսական ոգու, հայրենիքին սպառնացող վտանգի ժամին համախմբվելու, բռունցքվելու հատկության, տաղանդաշատ զորավարների, նահատակված հերոս զավակների։ Այսօր մեզ բախտ է վիճակվել ապրել ազատ ու անկախ Հայաստանում, բայց մեր ուսերին ու խղճին է դրված հայրենիքը ամեն գնով պաշտպանելու ու շենացնելու առաքելությունը։ Խաղաղություն ու բարօրություն եմ մաղթում ձեզ և ձեր ընտանիքներին։ Մայիսյան հաղթանակների ոգին ու հաջողությունը թող ձեր մշտական ուղեկիցը լինեն անձնական կյանքում և աշխատանքում։
